
1 Introducioén e contextualizacion:

A area de educacion fisica oriéntase cara ao desenvolvemento das capacidades e
habilidades instrumentais que perfeccionen e aumenten as posibilidades de movemento
do alumnado, cara a profundizacion do cofiecemento da conduta motriz como organizacion
significante do comportamento humano, e a asumir actitudes, valores e normas con
referencia ao corpo e a conduta motriz.

O corpo e o movemento constitiense en eixes basicos da accién educativa nesta
area. Deste xeito preténdese chamar a atencidén cara a importancia do cofiecemento
corporal vivenciado e das suas posibilidades ludicas, expresivas e comunicativas; cara a
importancia da propia aceptacion, de sentirse ben co propio corpo e de melloralo e utilizalo
eficazmente.

Para construir un feito educativo, o deporte ten que ter un caracter aberto, sen que a
participacion supeditese a caracteristicas de sexo, niveis de habilidade ou outros criterios
de discriminacion; e debe, asi mesmo, realizarse con fins educativos centrados na mellora
das capacidades motrices e doutra natureza, que son obxectivo da educacion, e non coa
finalidade de obter un resultado na actividade competitiva.

O ensino da educacién fisica ten que promover e facilitar que cada alumno e alumna
chegue a comprender o seu propio corpo e as suas posibilidades, e a cofiecer e a dominar
un numero variado de actividades corporais e deportivas de modo que, no futuro, poida
escoller as mais convenientes para o seu desenvolvemento persoal, axudandolle a adquirir
os cofiecementos, destrezas, actitudes e habitos que lle permitan mellorar as condiciéns
de vida e de saude, asi como gozar e valorar as posibilidades do movemento como medio
de enriquecemento e goce persoal, e de relacion cos demais.

O respecto, a aceptacion, a valoracion, a autoestima, o auto control, a colaboracion,
0 companeirismo, etc., melléranse, traballan e aprenden coa practica de actividades
grupais, competitivas e non competitivas, expresivas, creativas, ludicas e de goce, baixo a
perspectiva de satisfaccion e realizacion da propia aprendizaxe e a aceptacion dun
mesmo.

A individualidade sera o punto de partida do desenvolvemento da personalidade,
fundamentada nunha capacidade critica e de eleccidn persoal en base as suas
experiencias, vivencias e preferencias motrices. A solidariedade estara fundamentada no
respecto as diferenzas cos demais e a aceptacion das mesmas. E a integracion basearase
na aceptacion colectiva das caracteristicas individuais, por peregrinas que sexan.

Unha educacion fisica diferente que atenda a oferta de propostas variadas e
multiples, ao mesmo nivel de practica, experimentacion e vivencia. Deste xeito, a
educacion de todos 0os nenos servira para que, posteriormente, todos eles, nas suas
etapas de adolescentes e adultos, poidan practicar algunha disciplina motriz coas que se
sentan identificados, a gusto e sans. Todos temos dereito a esta educacion fisica, non sé a
elite motriz.

2 Contribucidén da materia ao desenvolvemento das competencias clave:

A materia de educacion fisica contrible de maneira directa e clara & consecucién de
dous competencias basicas: a competencia no cofiecemento e a interaccidon co mundo
fisico e a competencia sociais e civicas. A educacion fisica esta directamente



comprometida ca adquisicion do maximo estado do benestar fisico, mental e social
posible, nun entorno saudable.

Na competencia do cofiecemento e a interaccién co mundo fisico, esta materia
proporciona cofiecementos e destrezas sobre determinados habitos saudables que
acompafaran 0os mozos mais ala da etapa obrigatoria. Ademais aporta criterios para o
mantemento e mellora da condicién fisica, sobre todo daquelas condicions fisicas
asociadas a saude: resistencia-cardiovascular, forza-resistencia e flexibilidade. Por outra
banda, colabora no uso responsable do medio natural mediante as actividades fisicas
realizadas na natureza.

A educacion fisica expresa situaciéns especialmente favorables a adquisicion das
competencias sociais e civicas. As actividades fisicas, propias desta materia, son un
medio eficaz para facilitar a integracion e fomentar o respecto, a vez que contribuen o
desenrolo da cooperacion, a igualdade e o traballo en equipo. O cumprimento das normas
e regulamentos que rexen as actividades deportivas colaboran na aceptacion dos codigos
de conduta propios dunha sociedade.

A educacion fisica axuda de forma destacable a consecucién do sentido de iniciativa
e espirito emprendedor fundamentalmente en dous sentidos. Por unha banda, se lle
outorga protagonismo o alumnado en aspectos de organizacion. Por outra banda, o fai na
medida en que enfronta 6 alumnado a situaciéns nas que debe manifestar auto
superacion, perseveranza e actitude positiva ante tarefas de certa dificultade técnica ou na
mellora do propio nivel de condicion fisica, responsabilidade e honestidade na aplicacion
das regras e capacidade de aceptacion dos diferentes niveis de condicion fisica e de
execucion motriz dentro do grupo.

Contribue tamén a adquisicion da competencia de conciencia e expresions culturais.
A apreciacién e comprension do feito cultural o fai mediante recofiecemento e a
valoracién das manifestacions culturais da motricidade humana, tales como os deportes,
0s x0gos tradicionais, as actividades expresivas ou a danza e a sua consideracion como
parte do patrimonio cultural dos pobos. Por outra banda, o cofiecemento das
manifestacions ludicas, deportivas e de expresion corporal propias de outras culturas
axuda a adquisicién dunha actitude aberta cara a a diversidade cultural.

A educacion fisica axuda a consecucion da competencia para aprender a aprender 6
ofrecer recursos para a planificacién de determinadas actividades fisicas a partir dun
proceso de experimentacion. Todo elo permite que o alumnado sexa capaz de regular o
seu propio aprendizaxe e practica da actividade fisica no seu tempo libre, de forma
organizada e estruturada. Asi mesmo, desenrola habilidades para o traballo en equipo en
diferentes actividades deportivas e expresivas colectivas e contribue a adquirir
aprendizaxes técnicos estratéxicos e tacticos que son xeneralizables para varias
actividades deportivas.

A adquisicion da competencia en comunicacion linguistica, a materia contribue,
como o resto, ofrecendo unha variedade de intercambios comunicativos, e a través do
vocabulario especifico que aporta.

3 Obxectivos xerais do curso:

1-Conecer e valorar os efectos que ten a practica habitual e sistematica de actividades
fisicas no seu desenvolvemento persoal e na mellora das condicions de calidade de vida e
de saude.



2-Participar, con independencia do nivel de destreza alcanzado, en actividades fisicas e
deportivas, desenvolvendo actitudes de cooperacidon e respecto, valorando os aspectos
de relacion que tefien as actividades fisicas.

3-Reconecer, valorar e utilizar en diversas actividades e manifestacions culturais e

artisticas a riqueza expresiva do corpo e o movemento como medio de comunicacion e
expresion creativa.

4 Concrecion para cada estandar de aprendizaxe avaliable:

Temporalizaciéon 1° ESO:
-Primeiro trimestre: deportes colectivos, Futbol Sala.
-Segundo trimestre: deportes colectivos, Minibasket.

-Terceiro trimestre: deportes individuais, Badminton.

Temporalizacion 2° ESO:
-Primeiro trimestre: deportes colectivos, Baloncesto e Hbockey.
-Segundo trimestre: Patinaxe e as Calidades Motrices, coordinacion, equilibrio,
axilidade e habilidade.
-Terceiro trimestre: deportes colectivos, Balonman.
Temporalizacion 3° ESO:
-Primeiro trimestre: deportes colectivos, Voleibol.
-Segundo trimestre: deportes colectivos, Flag-futbol.

-Terceiro trimestre: Atletismo e as Capacidades Fisicas, forza, resistencia, velocidade,
flexibilidade.

Temporalizacion 4° ESO:
-Primeiro trimestre: a Tactica.
-Segundo trimestre: o Quecemento.

-Terceiro trimestre: a actividade fisica e a saude e os Xogos Olimpicos.

5 Concrecions metodoloxicas:

A nosa actividade como mestres sera considerada como mediadora e guia para o
desenvolvemento da actividade construtiva do alumno. Seguirei unha metodoloxia activa
na que sera fundamental e prioritario a participacién dos alumnos. Aproveitando as
actividades deportivas dende o punto de vista practico, tratarei de profundar e reflexionar
sobre o dado na clase.

Hai que traballar utilizando distintos estilos de ensino, principalmente a procura e
resolucion de problemas e a instrucidn directa. Ningun estilo sera unico, senon que se



mantera a alternancia segundo sexa necesario, ata dentro dunha mesma sesion poderei
variar o estilo. Iso si, facendo o esforzo necesario para a atencion a diversidade do
alumnado.

Podemos mencionar como principios metodoloxicos xerais 0s seguintes:

-Partir do nivel inicial do alumno.

-Metodoloxia participativa e ludica.

-Dar posibilidade de decision 6 alumn@.

-Valoracion da actitude.

-Desenrolo xeral e especifica de tédalas facetas nas que intervefien o corpo e as
posibilidades do mesmo.

Traballaremos con Edixgal en 1° e 2°, e con Aula Virtual en 3° e 4°. Estes Sistemas
serviran de apoio as clases, para a mellora de cofiecementos do alumnado, e tamén para
seguir a area en casos de non asistencia 6 Centro. Os contidos estaran expostos nos
distintos temas das avaliacions; e por cada seis dias sen acudir a clase presencial, os
alumnos teran que facer unha das Tarefas Compensatorias indicadas, que seran
entregadas polo mesmo Sistema.

6 Materiais e recursos didacticos:

- Sera necesario dispofier do recinto escolar para utilizar como campo de carreiras,
ademais do propio pavillon.

- Cordas individuais, asi coma unha grande para o salto en grupo.

- Colchonetas pequenas para os exercicios no chan.

- Plinto, bancos suecos, aros, baléns medicinais, vallas.

- Balons de voleibol.

- Redes de voleibol.

- Conos de sinalizacion.

- Baldns de futbol sala.

- Porterias de futbol sala.

- Xogos populares.

- Baléns de baloncesto.

- Canastras.

- Raquetas e volantes de badminton.

- Redes de badminton.

- Pelotas de distinta forma e tamafio.

- Baléns de balonman.

- Porterias de balonman.



- Paus e bolas de hockey.

- Porterias de hockey.

- Patins.

- Discos.

- Bate de béisbol e bolas pequenas de espuma.

- Cintos de flag futbol e baldéns de futbol americano.

7 Criterios sobre avaliacioén, cualificacion e promocién do alumnado:

A avaliacion € o proceso de obtencion e analise de informacions utiles coa finalidade
de emitir un xuizo e realizar unha toma de decisidéns ao respecto do traballo desenvolvido
por un alumno.

Polo tanto, con respecto o “que” avaliar xa esta claro: o traballo desenvolto polo
alumnado durante as sesidns, asi como outras actividades que fosen propostas para o
conecemento da area. O “cando” se resolve polo proceso continuo de obtencion de
informacién, que vai ser: antes, durante e ao final. O aspecto mais relevante é o “como”
avaliar: as caracteristicas da clase de educacion fisica, desenvolvéndose nun contexto de
espazo, material e relacidéns entre participantes que non permiten a inhibicion do alumnado
durante un tempo prolongado, posibilitan en maior medida a valoracién das actitudes das
persoas, que no devandito entorno mdstranse con maior naturalidade. A participacion, a
solidariedade no xogo, a tolerancia e respecto polos compafieiros, a disposicion favorable
a aprendizaxe, o coidado do equipamento e do material, son algunhas das actitudes que
poden ser observadas con relativa facilidade a través das situacions normais. Pero non
hai que caer nunha avaliacién apreciativa, € dicir, cualificar ao alumno polo maior ou
menor aprecio que ten cara a materia, e en consecuencia o interese que demostra en
diferentes actividades.

En cada trimestre temos distintos xeitos de calificar, para obter unha maior
diversidade de acadar a informacion sobre o aprendido polo alumnado; polo que non se
pode suspender por un unico motivo:

-tdbmase nota daquelas actitudes do alumnado tédolos dias, nas sesids practicas.
-realizase, como minimo, unha proba practica ou traballo escrito.

-realizase, como minimo, un exame escrito.

-realizase, como minimo, unha tarefa por Edixgal/Aula Virtual.

O valor de cada apartado é o seguinte:

-Diaria: valor de 70%.
-Resto: valor de 30%.

A cualificacion final de cada avaliacion e a resultante de facer a media ponderada
dos dous valores anteriores. E necesario obter un 5 ou superior para considerarse
aprobado.

Particularidades a ter en conta en cada trimestre, para evitar os “abandonos”:



> Tres ou mais veces sen roupa axeitada, sera un suspenso.
> Un cero nun traballo ou tarefa, sera un suspenso.
> Un cero nun exame escrito, sera un suspenso.

No caso do alumnado que non poida realizar a parte practica da area
(lesionados/enfermos), teran que facer unha Tarefa Compensatoria por cada seis dias sen
clase ou sin asistencia. Do mesmo xeito, para as probas practicas puntuais, teran que facer
unha ficha de traballo que tera a mesma consideracién para a cualificacion final, ademais
de contarlles o resto dos criterios.

Cada avaliacion é independente (contidos distintos) polo que non se fai media: un
trimestre suspenso, suspende a area; deben recuperarse de xeito individual na
convocatoria extraordinaria en Xufio; e para elo € necesario superar un exame escrito e
realizar as tarefas de Edixgal/Aula Virtual correspondentes. Todos os valores tefien o
mesmo peso, e hai que facer unha media aritmética, con un valor de 5 ou superior, para
recuperar a avaliacion.

A nota final de curso obtense pola media aritmética dos tres valores das tres
avaliacions aprobadas, sin considerar ningun tipo de redondeo.

Para mellorar a calificacion final, os alumnos que o desexen, terian que realizar as
Tarefas correspondentes de Edixgal/Aula Virtual e tamén un examen en xuio.
Recordando que € necesario obter alo menos un cinco nos exames para facer a media
aritmética cas notas das tarefas.

CRITERIOS DE AVALIACION DE ETAPA

Os criterios de avaliacion establecen o grado de aprendizaxe que se espera que
adquiran os alumnos respecto as capacidades sinaladas nos obxectivos xerais. O nivel de
cumprimento de estes obxectivos en relacion cos criterios de avaliacidon fixados non deben
ser medidos de forma mecanica, se non con flexibilidade, tendo en conta a situacién do
alumno, o final de etapa e as suas caracteristicas e posibilidades.

O criterio de avaliacion expresa un determinado grado de aprendizaxe a través dos
diferentes elementos que conflien na sua formulacion: a capacidade implicada, o contido
que se asocia e, en ocasions, a situacion na que se observa o grado de desenvolvemento
das capacidades e contidos.

1-Cofecer as regras basicas dos deportes do baloncesto, futbol sala, badminton,
balonman, voleibol, hdckey, flag futbol, e saber xogar a cada un deles.

2-Realizar de xeito auténomo actividades de quecemento preparando o seu organismo
para actividades mais intensas e/ou complexas, xerais ou especificas.

3-Mostrar unha actitude de tolerancia e deportividade por riba da procura desmedida
da eficacia, tanto no plano de participante como de espectador.

4-Participar de forma desinhibida e construtiva na realizacion e organizacion de
actividades fisico- deportivas (se manifestan unha actitude de participacion activa na
clase, se se mostran construtivos nos seus xuizos e accions, na sia forma de axudar aos
seus companeiros).

5-Incrementar as capacidades fisicas de acordo co momento de desenvolvemento motor
achegandose aos valores normais do grupo de idade no entorno de referencia.



6-Aplicar as calidades motrices en situacions reais de practica de actividades fisico-
deportivas de modo que lle permita desenvolverse con soltura.

7-Comprobar que o alumno é capaz de coordinar as accions propias coas do equipo
interpretando con eficacia a tactica, para lograr a cohesion e eficacia cooperativas.

8 Indicadores do logro para avaliar o proceso do ensino e a practica docente:

Para avaliar a presente programacion terase en conta, unha serie de indicadores de
logro que recollen as catro dimensions basicas para abordar a practica docente:
seguimento da programacion, atencién a diversidade, exercicios, actividades e tarefas na
aula e aplicacion dos criterios de avaliacion e cualificacion. Estes indicadores poden ser:

1. Cando comezamos un tema novo, presentamoslles aos alumnos os obxectivos
e competencias que se queren desenvolver, as diferentes actividades a realizar,
como seran avaliados...

2. Motivamos aos alumnos comunicandolles os obxectivos que queremos conseguir e a
finalidade das actividades, partindo dos seus cofiecementos previos, relacionando os
contidos con situaciéns reais, informandoos da utilidade e creandolles expectativas.

3. Desefliamos distintas actividades de aprendizaxe para o logro de cada un dos
obxectivos.

4. Organizamos ben o tempo da clase en funcién das actividades a realizar.

5. As actividades que propofiemos estan relacionadas con situacions da vida real e o
alumnado enténdeo.

6. Propofiemos actividades que favorecen a aprendizaxe autbnoma (busca de
informacién, traballos, investigacions...). Definimos os obxectivos basicos do traballo
para logo avalialo.

7. Corriximos e explicamos de forma habitual os traballos e actividades do alumnado,
e damos pautas para a mellora da sua aprendizaxe.

8. En funcién das caracteristicas de cada alumno, propofiemos tarefas e logros
diferentes.

9. Empregamos metodoloxias diversas que favorezan o desenvolvemento dunha
actitude positiva do alumno e que tefan en conta os seus intereses.

10.Variamos a organizacion do grupo-clase (traballo individual, en parellas, en pequeno
grupo, en gran grupo, organizamos axudas entre iguais en base aos perfis diferentes
dos alumnos...).

11.Traballamos os temas transversais.

12.Utilizamos diferentes tipos de probas de avaliacion (exames, traballos individuais
escritos, probas fisicas en grupo, exposicions orais...).

13.Analizamos os resultados e temos en conta a aqueles alumnos que se afastan da
media tanto por arriba como por abaixo.

14.Propofiemos novas actividades que faciliten a adquisicion dos obxectivos cando estes
non foron acadados.



Despois de comprobar estes indicadores de logro teremos que valorar os obxectivos
acadados, a correcta secuencia da materia, os propios recursos empregados € a
metodoloxia didactica empregada, asi como tamén, o nivel da clase e dificultades
atopadas.

Ao final hai que facer un resume global que tera en conta o grado de cumprimento
dos obxectivos acadados e dificultades atopadas. Isto concrétase en responder algunhas
cuestions:

-Traballaronse todos os obxectivos?

- Afondouse nalguns especialmente?

- Cales son os obxectivos non alcanzados polos alumnos?

- Cal é a razon de que non se alcanzaran estes obxectivos?

- Traballaronse todos os conceptos?

- Cales se desenvolveron especialmente?

- Cales foron as razéns para que non se puideran desenvolver?

9 Organizacién das actividades de seguimento, recuperacion e avaliacion das
materias pendentes:

No caso de ter educacion fisica suspensa dos cursos anteriores sera preciso que o
alumno faga os exames escritos nas datas propostas polo Centro para tal efecto. Seguira
un plan de reforzo na materia, destinado a sua recuperacion e a sua superacion. Os
contidos estan recollidos na area de Educacién Fisica de Edixgal/Aula Virtual. Durante o
curso actual faranse actividades practicas e explicacions destes contidos, incidindo
naqueles aspectos nos que os alumnos amosen mais dificultades; que serviran de axuda
ao estudo que o alumno debe facer para aprobar os exames.

Avaliaciéon de educacion fisica pendente dos cursos anteriores:

-En duas datas, febreiro e maio (para repartir os contidos suspensos) teran que facer
probas escritas. Tefien que ser cualificadas a lo menos con un 5 en cada un dos exames
para superar a materia pendente .

-Hai a posibilidade de acudir a “clases de apoio” nos dias previos.

10 Deseno da avaliacion inicial e medidas individuais e colectivas que se poidan
adoptar segundo os seus resultados:

A avaliacion inicial € un punto clave na avaliacion porque sirve para mellorar a
seguinte programacion e en consecuencia a reorganizacion do traballo. Deste xeito
conseguimos un aprendizaxe significativo dos nosos alumnos, valorando proceso e
resultado. Polo tanto utilizaremos actividades sinxelas para cofiecer o aspecto social e
afectivo que vemos nas actitudes que son reflexo dos valores de cada alumno. Tamén
probas das diferentes capacidades fisicas, na que cofiezamos o desenvolvemento motor
de cada individuo. E xogos de deportes adaptados a idade, onde cofiezamos as suas
capacidades coordinativas e as suas habilidades na adaptacion, reaccion, diferenciacion e
percepcion espazo-temporal.

Por ultimo, faremos algunhas preguntas sinxelas por escrito para obter datos sobre
a escritura e a expresion de cada alumno.



11 Medidas de atencion a diversidade:

Na maioria dos casos, a atencidn que precisara o alumnado na nosa area tera
relacidn cas suas capacidades fisicas, as cales lles impidan realizar actividade fisica,
tanto dun xeito transitorio, como permanente. Se lles solicitara certificado médico a
aqueles que tefian imposibilidade de realizar as clases de educacion fisica, para telos en
conta a hora de facer as clases practicas.

Os alumnos que acrediten estar liberados, deberan asistir a tédalas clases,
colaborando activamente na organizacion das mesmas e participar en todas aquelas
actividades, que relacionadas ca area, no impliquen ningun esforzo fisico. Este criterio o
seguiremos tamén con aqueles alumnos que temporalmente no puideran realizar as
clases practicas. O alumnado fara unha Tarefa Compensatoria por Edixgal/Aula Virtual
referido o contido das sesidns diarias, asi como os traballos escritos e os exames
pertinentes. Os dias de probas practicas puntuais, o alumnado que non poida realizar as
clases practicas se lles avaliara tendo en conta as fichas de traballo que faran ese dia.

Farase unha avaliacién do esforzo segundo as limitaciéns das posibilidades
motrices. Polo que hai que seguir certas pautas:

-Axuda en todo momento co material.

-Apoio a linguaxe (exposicion visual, debuxos, ...).

-Axuda nas actividades que requiran maior percepcion e control do corpo
(equilibrio, coordinacion, ...).

-Variacion e recorte dos limites marcados para o resto da clase (menos recorrido,
material mais estable, ...).

-Nunca pillara el s6, nin fara actividades competitivas de maneira individual.

Tamén podemos atopar alumnos con dificultades doutro tipo, e deben ser tidos en
conta a hora de facer os exames: utilizando unha linguaxe mais sinxela, usar palabras
clave dos enunciados en letra grosa, revision individual posterior ou reducindo o numero
de preguntas para que dispofian de mais tempo.

12 Concrecidén dos elementos transversais que se traballaran:

Os contidos transversais estan encamifnados a educacion de valores. Preténdese
lograr unha sociedade asentada nunha convivencia sdlida, nun medio ambiente
equilibrado e na igualdade de dereitos e deberes entre as persoas.

No caso da nosa area € obvio que o contido transversal que vai a estar mais
presente sera o da educacion para a saude, pero como veremos, non sera o unico. No
caso da educacion para a saude, no que incidiremos principalmente sera nos beneficios
que ten a practica regular de actividade fisica, non sé para o benestar fisico e fisioloxico,
senon tamén para o benestar psicoléxico. Ademais pofieremos moito énfases en todas
aquelas practicas que poidan ser prexudiciais e trataremos de evitalas, asi como de dar
recomendacions sobre o que se debe facer na vida diaria para evitar malas posturas
que poidan derivar en posteriores problemas.



Os outros temas que abordaremos seran:

-Educacion para a paz: se traballara ¢ facer actividades que impliquen participacion,
baixo as premisas de cooperacion e respecto.

-Educacion do consumidor: presentando unha actitude critica ante artigos deportivos ou
de outra entidade, ligados & moda e a manipulacion da informacién a través de anuncios
televisivos. Trataremos de facer ver que hai certas marcas que tratan de aproveitarse da
importancia que a sociedade actual concede 6 fendmeno deportivo.

-Educacion para a igualdade entre os sexos: se faran practicas que eliminen a
discriminacion e primarase a aceptacion das diferenzas bioldxicas. E un contido que
traballaremos 6 longo de tddalas sesions tentando evitala clasica segregacion que se
adoita dar, € dicir, rapaces nun lado e rapazas noutro. Para elo tentaremos plasmar
estratexias que faciliten a uns e outras a unirse e traballar en equipo para lograr fins
comuns. Hai que previr a violencia de xénero ou contra persoas con discapacidade
tentando calmar as ansias de competencia desmedida. En calquera caso, respectaranse
as diferenzas existentes e tentarase satisfacer as demandas de ambos sexos con
practicas motivantes para ambos.

-Educacion ambiental: fomentaranse actitudes de coidado, proteccion e respecto polo
ecosistema a través das actividades que se realicen no medio natural. Ademais
procuraremos crear unha conciencia de reciclaxe acorde co coidado do medio ambiente.

-A expresion oral e escrita mediante os traballos escritos e os exames.

-Se é posible a utilizacion da bicicleta, trataremos os temas de educaciéon e seguridade
viaria.

13 Actividades complementarias e extraescolares:

Realizaranse actividades deportivas nos recreos a fin de desenrolar os contidos
aprendidos o longo do curso na area de educacion fisica, abarcando as seguintes
disciplinas: futbol sala, baloncesto, minibasket, voleibol, balonman, héckey, badminton,
béisbol, flag futbol, patinaxe. Sempre buscando unha actitude de deportividade,
facendo da actividade un momento de aprendizaxe e diversion; non son actividades
avaliativas.

14 Mecanismos de revision, avaliacién e modificacién da programacion

en relacién cos resultados académicos e procesos de mellora:

Ao final de curso analizaremos os resultados obtidos e elaboraremos unha
memoria na que se avalie o desenrolo da programacion didactica e a practica docente.
Para elo, recolleremos datos estatisticos do numero de alumnos cas distintas
cualificacions de insuficiente, suficiente, ben, notable ou de sobresainte. En funcion do
numero de alumnos, e pola nota media da clase, pddenos dicir moito do traballo levado
a cabo como: o nivel esixido, o tratamento dos contidos, a efectividade da metodoloxia
utilizada, a capacidade do profesor para adaptarse o grupo, a capacidade do grupo de
adaptarse as novas esixencias do profesor.



